
ՃԱՆԱՊԱՐՀԱՇԻՆԱՐԱՐՆԵՐԻ ՄԻՋԿԱՌԱՎԱՐԱԿԱՆ ԽՈՐՀՐԴԻ ԿԱՆՈՆԱԴՐՈՒԹՅԱՆ ՄԱՍԻՆ
Անկախ Պետությունների Համագործակցության  մասնակից պետությունների կառավարությունները, հետագայում` Կողմեր, կնքեցին սույն համաձայնագիրը հետևյալի մասին .

Հոդված 1

Ընդունել սույն Համաձայնագրի անբաժանելի մասը կազմող Ճանապարհաշինարարների Միջկառավարական Խորհրդի կանոնադրությունը ` նոր խմբագրությամբ:

Հոդված 2

Կողմերի համաձայնությամբ սույն Համաձայնագրում կարող են կատարվել  փոփոխություններ և լրացումներ, որոնք կհանդիսանան սույն համաձայնագրի անբաժանելի մասը, և որոնք կձևակերպվեն համապատասխան արձանագրությամբ, որն ուժի մեջ կմտնի սույն համաձայնագիրն ուժի մեջ մտնելու  համար սահմանված կարգով:

Հոդված 3

Սույն Համաձայնագիրն ուժի մեջ է մտնում ստորագրող Կողմերի դրա ուժի մեջ մտնելու համար պարտադիր միջկառավարական ընթացակարգի կատարման մասին դեպոզիտարի կողմից վերջին  ծանուցագրի ստանալուց 30 օր հետո:

Հոդված 4

   
Ուժի մեջ մտնելուց հետո սույն Համաձայնագիրը բաց է  յուրաքանչյուր ԱՊՀ մասնակից  պետության  միանալու համար` միանալու մտադրության մասին փաստաթուղթը դեպոզիտարին փոխանցելու միջոցով:

Միացող պետության համար Համաձայնագիրն ուժի մեջ է մտնում   միանալու փաստաթուղթը  դեպոզիտարի կողմից  ստանալուց 30 օր հետո :

Հոդված 5

Սույն Համաձայնագիրը կնքվում է անորոշ ժամանակով: Կողմերից յուրաքանչյուրն իրավունք ունի դուրս գալ սույն Համաձայանգրից,  ոչ ուշ, քան 6 ամիս առաջ  գրավոր ծանուցելով դեպոզիտարին իր այդ մտադրության մասին, կատարելով սույն համաձայնագրի գործողության ընթացքում առաջացած պարտավորությունները:   

            Կատարված է Մինսկ քաղաքում 2013 թվականի մայիսի 31-ին մեկ բնօրինակով ռուսերեն լեզվով: Բնօրինակը պահվում է  Անկախ Պետությունների Համագործակ​ցության Գործադիր կոմիտեում, որը դրա հաստատված օրինակը  կուղարկի սույն համաձայնագիրը ստորագրած յուրաքանչյուր պետությանը :  

 Ադրբեջանի Հանրապետության                                          Ռուսաստանի Դաշնության
կառավարություն կողմից                                                      կառավարության կողմից
Հայաստանի Հանրապետության                                         Տաջիկստանի Դաշնության
կառավարության կողմից                                                     կառավարության կողմից  

Բելառուսի Հանրապետության                                    


Թուրքմենստանի 

կառավարության կողմից                                                      կառավարության կողմից
Ղազախստանի Հանրապետության                       Ուզբեկստանի   Հանրապետության
կառավարության կողմից                                                      կառավարության կողմից
Ղրղստանի Հանրապետության                                            

Ուկրաինայի 

կառավարության   կողմից                                                    կառավարության կողմից      

  Մոլդովայի  Հանրապետության                                                                                             

   կառավարության կողմից 

Հավելված
                                         Կ Ա Ն Ո Ն Ա Դ Ր ՈՒ Թ Յ ՈՒ Ն
                   Ճանապարհաշինարարների Միջկառավարական Խորհրդի                 

1. Ընդհանուր դրույթներ

Ճանապարհաշինարարների Միջկառավարական Խորհուրդը (այսուհետև` ՃՄԽ)  հանդիսանում է ԱՊՀ ճյուղային համագործակցության մարմին, որը գործում է իր լիազորությունների  սահմաններում և հաշվետու է ԱՊՀ Տնտեսական Խորհրդին և Կառավարությունների  Ղեկավարների Խորհրդին:  

Իր գործունեության ընթացքում ՃՄԽ-ն ղեկավարվում է Անկախ Պետությունների Համագործակցության կանոնադրությամբ, Անկախ Պետությունների Համագործակցության շրջանակներում կնքած միջազգային պայմանագրերով, պետությունների ղեկավարների Խորհրդի, ԱՊՀ Կառավարությունների ղեկավարների Խորհրդի  և Տնտեսական   Խորհրդի որոշումներով և սույն կանոնադրությամբ:

Իր իրավասությունների շրջանակներում ՃՄԽ-ն համագործակցում է ԱՊՀ Տնտեսական Խորհրդին առընթեր Տնտեսական հարցերով հանձնաժողովի, ԱՊՀ Գործադիր կոմիտեի, ԱՊՀ տրանսպորտի բնագավառի ճյուղային համագործակցության մարմինների հետ (ԱՊՀ մասնակից պետությունների տրանսպորտի համակարգող խորհրդակցություն, Համագործակցության մասնակից  պետությունների  երկաթուղային տրանսպորտի Խորհուրդ, ԱՊՀ  Տրանսպորտային միջանցքների Համակարգող կոմիտե) և ԱՊՀ համագործակցության  ճյուղային այլ մարմինների հետ :

2. ՃՄԽ –ի նպատակը, հիմնական ուղղություններն ու գործառույթները

2.1. ՃՄԽ-ի ի նպատակն է  աջակցել ընդհանուր օգտագործման ավտոմոբիլային ճանապարհային ցանցի զարգացմանը և կատարելագործմանը,միջոցներ ձեռնարկել ԱՊՀ մասնակից պետությունների ճանապարհային կազմակերպությունների  արտադրողական և գիտատեխնիկական  պոտենցիալի  ավելի արդյունավետ  օգտագործման համար, աջակցություն ցուցաբերել կառավարություններին  համաձայնեցված ճանապարհային քաղաքականության  վարման և ինտեգրացիոն գործընթացների խորացման գործում, կադրերի պատրաստման մակարդակի բարձրացումը:

2.2. ՃՄԽ-ի գործունեության հիմնական ուղղություններն են`

Աջակցել ԱՊՀ մասնակից պետությունների ճանապարհային վարչությունների փոխշահավետ հարաբերությունների ընդլայնմանը ավտոմոբիլային ճանապարհների և ճանապարհային կառույցների նախագծման, կառուցման, վերակառուցման, վերանորագման և պահպանման բնագավառում:

Մշակել գիտատեխնիկական քաղաքականության համակարգման աշխատանքները ճանապարհային բնագավառում, այդ թվում նաև պահպանության և երթևեկության անվտանգության բնագավառում:

Համակարգել ճանապարհային վարչակազմերի փոխգործակցությունը` ԱՊՀ միջազգային ավտոմոբիլային ճանապարհային ցանկում ընդգրկված ավտոմոբիլային ճանապարհների և ճանապարհային կառույցների նախագծման, կառուցման, վերակառուցման, վերանորոգման գործում:

Պատրաստել առաջարկություններ ԱՊՀ մասնակից պետությունների ներդաշնակ ճանապարհային քաղաքականության վարման համար:

Համակարգել կադրերի պատրաստման, ճանապարհային ոլորտի ուսումնական հաստատությունների և գիտահետազոտական կազմակերպությունների աշխատանքային գործունեությունը:

2.3. ՃՄԽ-ի հիմնական գործառույթները 

         Համատեղ լուծել գիտատեխնիկական խնդիրները, սահմանված կարգով առաջարկություններ տալ ճանապարհային սպասարկմանը վերաբերող կարևորագույն նորմատիվային փաստաթղթերի կատարելագործման համար, 

Համակարգել ԱՊՀ մասնակից պետությունների համագործակցությունը ճանապարհային ոլորտի զարգացման գործում,

Աջակցել ավտոմոբիլային ճանապարհների և ճանապարհային կառույցների կառուցման, վերակառուցման, վերանորոգման և պահպանման, արդյունաբերական բնակարանային և քաղաքացիական (հասարակական) օբյեկտների կառուցման իրագործմանը,

Պատրաստել առաջարկություն ԱՊՀ մասնակից պետությունների սահմաններից առաջնային ուղղություններով բեռների և ուղևորների փոխադրումների անցակետերից մոտեցումների զարգացման համար,

Աջակցել ավտոմոբիլային ճանապարհների ճանապարհային ցանցի պետական սահմաններից ԱՊՀ մասնակից պետությունների անցակետերին կից միջազգային տրանսպորտային միջանցքների նախագծման, կառուցման պլանների համակարգմանը պետական իշխանության գործադիր մարմինների կողմից, որոնց իրավասության մեջ են մտնում կառուցման (վերակառուցման) և անցակետերի զարգացման գործընթացները,

Պատրաստել առաջարկություններ ճանապարհաշինարարական նյութերի, կոնստրուկցիաների, մեքենայացման միջոցների, աշխատանքի որակի հսկողության ապարատի և ճանապարհների ախտորոշման, երթևեկության կազմակերպման տեխնիկական միջոցների, ծրագրային ապրանքների համատեղ արտադրության կազմակերպման համար, 

Ներկայացնել առաջարկություններ նորմատիվային և մեթոդոլոգիական փաստաթղթերի, առաջարկությունների, շինարարական նորմերի և կանոնների, միջպետական ստանդարտների մշակման համար; ինֆորմացիոն տեղեկատուների և անալիտիկ նյութերի պատրաստում,

Առաջարկություններ մշակել ճանապարհային սպասարկման համատեղ ֆինանսավորման և գիտահետազոտական աշխատանքների համար,

Զարգացնել կապերը համապատասխան միջազգային կազմակերպությունների հետ և ապահովել ՃՄԽ-ի մասնակցությունը միջազգային միություններում, կոնգրեսներում և այլ համաժողովներում:

2.4. Իր գործառույթների իրականացման համար ՃՄԽ-ն

Նախապատրաստում և սահմանված կարգով ԱՊՀ բարձրագույն իշխանությունների մարմինների քննարկմանն է ներկայացնում ԱՊՀ մասնակից պետությունների ճանապարհային ոլորտի  զարգացմանը վերաբերող փաստաթղթերի նախագծերը:

  
Դիմում է ՃՄԽ մասնակից պետությունների գործադիր իշխանության մարմիններին երկկողմանի և բազմակողմանի համաձայնագրերի կատարման, ԱՊՀ պետությունների ղեկավարների Խորհրդի և ԱՊՀ Կառավարությունների ղեկավարների որոշումների մասին իր իրավասության սահմաններում տեղեկատվություն ստանալու համար,

 
  Հրավիրում է և վարում է պլենումի նիստեր, իսկ առանձին հարցերով` աշխատանքային խորհրդակցություններ, կամ աշխատանքային խմբեր` ՃՄԽ-ի իրավասությանը վերաբերող փաստաթղթերի նախագծերի կազմման համար,

Վարում է գիտագործնական կոնֆերանսներ, սեմինարներ, խորհրդակցություններ, ցուցահանդեսներ և այլ միջոցառումներ,

Կատարում է հարցում ՃՄԽ մասնակից ճանապարհային վարչակազմներին` իր իրավասությանը վերաբերող հարցերով տեղեկատվություն ստանալու համար:

3. ՃՄԽ-ի  աշխատանքի կազմակերպումը

ՃՄԽ-ի կազմում մտնում են ԱՊՀ մասնակից պետությունների պետական իշխանության մարմինների ղեկավարները, որոնց իրավասության մեջ է մտնում  ճանապարհային գործունեության  կարգավորումը:

ՃՄԽ-ի մասնակից յուրաքանչյուր պետություն ունի մեկ ձայն:

ՃՄԽ-ի կազմում խորհրդատվական ձայնի իրավունքով մտնում է ՃՄԽ-ի քարտուղարության ղեկավարը, ինչպես նաև ՃՄԽ-ի կողմից հաստատված դիտորդի կարգավիճակի մասին կանոնակարգի հիմունքներով` ՃՄԽ-ի նպատակներն ու խնդիրները կիսող ԱՊՀ-ի կազմում չընդգրկված պետությունների իշխանության մարմինների ներկայացուցիչները:

ՃՄԽ-ի որոշմամբ նրա կազմում խորհրդատվական ձայնի իրավունքով կարող են մտնել ԱՊՀ-ի ճյուղային համագործակցության մարմինների ղեկավարները, Տրանսպորտի միջազգային ակադեմիայի ղեկավարը, ԱՊՀ գործադիր կոմիտեի ներկայացուցիչը:

ՃՄԽ-ի անդամների որոշմամբ նրա աշխատանքներին որպես ասոցիացված անդամներ կարող են մասնակցել ճանապարհային կազմակերպությունների միջպետական, միջկառավարական, միջմարզային, հասարակական և գիտահետազոտական կազմակերպությունների, ասոցիացիաների, բաժնետիրական ընկերությունների, հոլդինգների և այլ կազմակերպությունների ներկայացուցիչները:

Ասոցիացված անդամակցության կանոնակարգը հաստատում է ՃՄԽ-ն:

ՃՄԽ-ի շրջանակներում հաստատված կանոնակարգերի համաձայն, որպես կառուցվածքային  ստորաբաժանումներ գործում են.  Փորձագիտական խորհուրդ, «Ճանապարհային սպասարկում» Միջպետական տեխնիկական կոմիտեն, մշտական գործող աշխատանքային խմբեր`

· ճանապարհային սպասարկման կառավարման և զարգացման գծով,

· իրավական խնդիրների գծով,

· ճանապարհային սպասարկման ֆինանսավորման գծով, 

· տեխնիկական քաղաքականության, պահպանման և երթևեկության անվտանգության  գծով,

· անհրաժեշտության դեպքում ` ԱՊՀ-ի ճանապարհային սպասարկման

գործունեության այլ ուղղությունների գծով,

Նշված աշխատանքային խմբերի ղեկավարները հաստատվում են ՃՄԽ-ի կողմից:

 
 Անհրաժեշտության դեպքում ՃՄԽ-ի անդամների կողմից կարող են ստեղծվել ժամանակավոր աշխատանքային խմբեր:

3.2. ՃՄԽ-ն հաստատում է իր աշխատանքային կանոնակարգը,

3.3. ՃՄԽ-ի նիստերն անցկացվում են  անհրաժեշտության դեպքում ` ՃՄԽ-ի անդամների առաջարկությամբ, բայց ոչ ուշ, քան տարին մեկ անգամ:

Նիստերն իրավազոր են, եթե նրանց աշխատանքներին մասնակցում է նրա անդամների երկու երրորդից ոչ պակաս: 

 
Նիստերի անցկացման վայրն ու ժամանակը որոշվում են ՃՄԽ-ի անդամների նախնական պայմանավորվածությամբ:

ՃՄԽ-ի նիստերի անցկացման ծախսերի ֆինանսավորումը կատարում է ԱՊՀ մասնակից` ընդունող պետության համապատասխան պետական իշխանության մարմինները:

ՃՄԽ-ի անդամների և ՃՄԽ միջոցառումների մասնակիցների գործուղման ծախսերը կատարում են ԱՊՀ մասնակից պետությունների գործուղող պետական իշխանության մարմինները, կազմակերպություններն ու ձեռնարկությունները:

3.4. ՃՄԽ-ն ղեկավարում է Նախագահը:

Նախագահությունը կատարվում է հերթականությամբ` յուրաքանչյուր ԱՊՀ մասնակից պետության կողմից ի դեմս նրա ներկայացուցչի,  ըստ ԱՊՀ մասնակից պետությունների անվանումների  ռուսական այբուբենի հաջորդականությամբ մեկ տարի ժամանակով, եթե այլ բան նախատեսված չի ՃՄԽ-ի որոշմամբ:

   ՃՄԽ-ի նախորդ և հաջորդող նախագահները հանդիսանում են համանախագահներ. Նախագահի ժամանակավոր բացակայության դեպքում ` նրա պարտականությունները դրվում են համանախագահներից որևէ մեկի վրա:

3.5. ՃՄԽ-ն ամեն տարի հաստատում է աշխատանքային պլան, որոշում է հարցերի քննարկման կարգն ու ժամկետները:

3.6. ՃՄԽ-ի որոշումներն ընդունվում են նիստին ներկա գտնվող անդամների ձայների մեծամասնությամբ, եթե այլ բան նախատեսված չի ՃՄԽ-ի որոշմամբ:

ՃՄԽ-ի ցանկացած անդամ կարող է հայտարարել որևէ հարցի վերաբերյալ իր անշահագռգռվածության մասին, ինչը չի կարող խոչնդոտ հանդիսանալ որոշման կատարման համար:

ՃՄԽ-ի անդամները, որոնք համաձայն չեն որոշման հետ, կարող են հայտնել հատուկ կարծիք, որը մտցվում է նիստի արձանագրության մեջ:

3.7. ՃՄԽ-ի գործունեության կազմակերպչական տեխնիկական ապահովումը կատարում է մշտական գործող գործադիր մարմինը ` Քարտուղարությունը: Քարտուղարության  գործառույթներն ու նրա գործունեության կարգը սահմանվում է ՃՄԽ-ի կողմից հաստատված նրա կանոնադրությամբ:  

       ՃՄԽ-ի գործունեության հետ կապված ծախսերի, այդ թվում նաև Քարտուղարության պահպանմանն ուղղված ծախսերի ֆինանսավորումը կատարվում է ՃՄԽ մասնակիցների  արտաբյուջետային աղբյուրներից ամենամյա անդամավճարներից, իրավաբանական և ֆիզիկական անձանց  կամավոր  ադամավճարներից և նվիրաբերություններից:

ՃՄԽ անդամների մասհանումների չափերը սահմանում է ՃՄԽ-ն Քարտուղարության ծախսերի նախահաշվի հաստատման ժամանակ:

   
3.8. ՃՄԽ-ի Գործադիր մարմինը ղեկավարում է ՃՄԽ Քարտուղարության ղեկավարը, որը հաստատվում է այդ պաշտոնին ՃՄԽ-ի որոշումով հինգ տարի ժամանակով:

    
ՃՄԽ Քարտուղարության ղեկավարը ի պաշտոնե համարվում է ՃՄԽ-ի  Նախագահի տեղակալը:

  
3.9. ՃՄԽ-ի գտնվելու վայրն է` Ռուսաստանի Դաշնության Մոսկվա քաղաքը :

4. Եզրափակիչ դրույթներ

  
4.1. ՃՄԽ-ն ամեն տարի իր գործունեության մասին տեղեկատվություն է ներկայացնում ԱՊՀ  Գործադիր Կոմիտեին:

ՃՄԽ-ի աշխատանքի մասին հաշվետվությունը սահմանված կարգով քննարկվում է ԱՊՀ Կառավարությունների ղեկավարների Խորհրդի նիստում :

 
 ՃՄԽ-ի հաշվետվության գրաֆիկը հաստատում է ԱՊՀ Տնտեսական  Խորհրդին առընթեր Տնտեսական հարցերով հանձնաժողովը:

   4.2. ՃՄԽ-ի աշխատանքային լեզուն ռուսերենն է:   

